
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সুরৎ জামাল ও অধুয়া






(বন্দনা)






পরথমে বন্দিনু আমি আল্লা নিরঞ্জন

তার পরে বন্দিমু আমি ওস্তাদের চরণ।

দিশা:— গুরু কও কও কও একবার শুনি—

(গুরুগো)  যখন না আছিল আসমান না আছিল জমীন—

না আছিল রবি আর শশী॥

(তখন কোথায় ছিলাম আমি! গুরু কও কও)

(গুরুগো) ধানেতে ধুয়ারা[১] গুরু সর্ষ্যার মধ্যে তেল

ডিম্বার ভিতর বাচ্চা হৈল,—প্রাণী কেমনে গেল।

(গুরু কও কও)

(গুরুগো) এ তিন সংসার মাধ্যে[২] বন্ধু কেউ নাই

সার কেবল আল্লার নাম অসার দুনিয়াই॥

হিন্দু ভাই মইরা গেলে নিব গাঙ্গের ভাটি[৩]

মুছুলমান মইরা গেলে পাইড়া[৪] দিব মাটি।

আসমান কালা জমীন্ কালা কালা দরিয়ার পানি

সকল থাক্যা অধিক কালা আখের বেইমানি[৫]॥

ফইজু ফকীর কহে আল্লা আমি দীন হীন

জন্ম থাক্যা কল্লা[৬] আল্লা আমার আক্ষি হীন[৭]।







	↑ ধুয়ারা=চাউল।

	↑ মাধ্যে=মধ্যে।

	↑ ভাটি=তীর।

	↑ পাইড়া=পাতাইয়া।

	↑ আখের বেইমানি=শেষে যে অকৃতজ্ঞতা দেখায়।

	↑ কল্লা=করিলেন।

	↑ আক্ষি হীন=অন্ধ।

		 এই পাতা শেষ সম্পাদিত হয়েছে ০৫:১১টার সময়, ৮ জুন ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

